
MAGISTRAT DR. 
AUDREY DEMICOLI 

 
 
 

Seduta ta' l-1 ta' Gunju, 2012 

 
 

Numru. 1395/2011 
 
 
 

 
Pulizija 

(Spettur James Grech) 
 

vs 
 

Brandon Vella 
Joseph Abela 

 
Il-Qorti; 
 
Rat li l-imputati Brandon Vella ta’ 21 sena, bin Raymond u 
Denise nee’ Buhagiar, imwieled Pieta’ fit-13 ta’ April 1990 
u residenti 1, Rayden, Triq Eugenio Borg, Hamrun u 
detentur tal-karta tal-identita’ bin-numru 193490M u l-
imputat Joseph Abela ta’ 21 sena bin Mario u Pacifica 
nee’ Sammut, imwieled Pieta’ fit-8 ta’ Settembru 1990 u 
residenti 42, Morning Dew, Triq Xandru Pulis, Zejtun u 
detentur tal-karta tal-identita’ bin-numru 429990M gew 
mressqa quddiemha akkuzati talli: 

Brandon Vella wahdu akkuzat talli nhar is-26 t’ Ottubru 
2011 ghall- habta tas-1300hrs gewwa Mthaleb limiti tar-
Rabat, 
 
1. Waqt li kien qed jaghmel uzu minn air rifle tal-
ghamla Diana, bil-hsieb li jikkaguna offiza ta’ natura gravi 
fuq il-persuna ta’ Josephine Spencer detentrici tal-karta ta’ 
l-identita’ bin-numru 801746M, wera dan il-hsieb b’atti 
esterni u ta bidu ghall-esekuzzjoni tad-delitt, liema delitt 
ma giex esegwit minhabba xi haga accidentali u 
indipendenti mill-volonta tieghu (Art 41, 216 u 217 tal-Kap. 
9 tal-Ligijiet ta’ Malta). 
 
2. Minghajr il-hsieb li joqtol jew li jqieghed il-hajja ta’ 
Josephine Spencer f’periklu car, ikkaguna hsara fil-gisem 
jew fis-sahha ta’ l-istess Josephine Spencer ta’ 65 sena u 
ghalhekk fuq persuna li ghalqet l-eta ta’ sittin sena, liema 
offiza giet maghmula b’arma regulari u hija kklasifikata 
bhala hafifa skond kif iccertifikat minn Dr. Maria Farrugia 
Med. Reg. 5288 (Art 214, 215, 221(1)(2), 222A(1) ta’ Kap. 
9 tal-Ligijiet ta’ Malta); 
 
3. Fl-istess data hin, lok u cirkostanzi, bhala detentur 
ta’ licenzja taht xi disposizzjoni ta’ l-Att dwar l-Armi kellu 
pussess jew garr xi arma tan-nar mhux specifikati f’dik il-
licenzja u cioe air rifle tal-ghamla Diana (Art. 52 ta’ Kap. 
480 tal-Ligijiet ta’ Malta); 
 
4. Fl-istess data, hin, lok u cirkostanzi, fil-waqt li kien 
qed jaghmel reat kontra l-persuna kellu fuqu arma 
regolari, jew imitazzjoni ta’ arma regolari (Art. 55(a) ta’ 
Kap. 480 tal-Ligijiet ta’ Malta); 
 
Fl-istess jum wara nofs inhar, gewwa l-Ghassa tal-Pulizija 
Rabat, 
 
5. Halef il-falz quddiem Dr. Gabrielle Zammit LL.D 
ufficjal li kellha s-setgha b’ligi li taghti l-gurament liema 
gurament kien mehtieg mil-ligi, jew ordnat b’sentenza jew 
b’digriet ta’ wahda mill-qrati ta’ Malta(Art. 108 (1)(a) ta’ 
Kap. 9 tal-Ligijiet ta’ Malta); 

Lil Joseph Abela wahdu akkuzat talli nhar is-26 t’ Ottubru 
2011 ghal habta tas-1300hrs gewwa Mthaleb limiti tar-
Rabat; 
 
6. Kellu fil-pussess tieghu, taht il-kontroll tieghu jew 
garr barra minn xi fond jew fid-dintorni tieghu arma tan-nar 
u cioe’ air rifle ta’ l-ghamla Diana, minghajr ma kellu 
licenzja taht l-Att dwar l-Armi ghal fatt illi din l-arma 
setghet tingarr biss waqt attivita ta’ sparar gewwa kamp 
jew facilita’ ta’ l-isparar li jkollhom licenzja kif ukoll lejn u 
minn dak il-kamp jew facilita u wara dik l-attivita sportiva 
(Art. 5(1)(6) ta’ Kap. 480 tal-Ligijiet ta’ Malta); 
 
7. Fl-istess data u cirkostanzi bhala detentur ta’ 
licenzja naqas milli jhares il-pattijiet ta’ dik il-licenzja (Art 
52 ta’ Kap. 480 tal-Ligijiet ta’ Malta); 
 
8. Fl-istess data u cirkostanzi, bhala persuna li ghandu 
licenzja biex ikollu fil-pussess tieghu xi arma regolari jew 
munizzjon naqas milli jzomm dawk l-oggetti fil-kustodja 
tieghu b’tali mod li dawn ma jigux f’idejn haddiehor (Art 
47(1) tal-Kap. 480 tal-Ligijiet ta’ Malta); 
 
Il-Qorti kienet gentilment mitluba sabiex f’kaz ta’ htija ta’ 
Brandon Vella, barra mill-piena tapplika espressament il-
piena ta’ l-interdizzjoni generali, kif ukoll l-interdizzjoni milli 
l-hati jservi bhala xhud, hlief quddiem il-qrati tal-gustizzja, 
u bhala perit f’kull kaz li jkun u dan kif mahsub f’Artikolu 
109 ta’ Kap. 9 tal-Ligijiet ta’ Malta. 
 
Il-Qorti gentilment mitluba thassar jew tissospendi l-
licenzja mahruga taht l-Att dwar l-Armi u tipprojbixxi lil 
Brandon Vella u Joseph Abela  milli jkollhom xi licenzja 
ghal zmien li jidrilha xieraq u dan kif mahsub f’Artikolu 57 
ta’ l-Att dwar l-Armi, Kap. 480 tal-Ligijiet ta’ Malta; 
 
Il-Qorti kienet wkoll mitluba sabiex f’kaz ta’ htija, barra li 
tinfliggi l-pieni stabbiliti mill-Ligi, tordna wkoll il-konfiska ta’ 
l-arma tan-nar air rifle ta’ l-ghamla Diana, bhala arma li 
ngarret bi ksur tad-disposizzjonijiet ta’ l-Att dwar l-Armi u 

dan kif mahsub  f’Artikolu 56 ta’ l-Att dwar l-Armi, Kap 480 
tal-Ligijiet ta’ Malta; 
 
Il-Qorti kienet wkoll gentilment mitluba sabiex f’kaz ta’ htija 
tikkundanna lill-akkuzati ghall-hlas ta’ spejjez li jkollhom 
x’jaqsmu mal-hatra ta’ esperti jew periti fil-proceduri hekk 
kif ikkontemplat fl-Artikolu 533 tal-Kapitlu 9 tal-Ligijiet ta’ 
Malta. 
 
Rat l-atti kollha ta’ dan il-procediment inkluz il-kunsens tal-
Avukat Generali datat 16 ta’ Jannar 2012 (esebit a folio 12 
tal-Process) sabiex il-kawza tigi trattata u deciza bi 
procedura sommarja. 
 
Rat li waqt l-ezami li sarilhom waqt l-udjenza tad-9 ta’ 
Frar, 2012 l-imputati ddikjaraw li ma kellhomx oggezzjoni 
li l-kaz taghhom jigi trattat bi procedura sommarja u deciz 
minn din il-Qorti fil-kompetenza taghha surreferita. 
 
Semghat l-ammissjoni ta’ l-imputati kif registrata fl-atti fis-
seduta ta’ nhar id-9 ta’ Frar, 2012 ghall-akkuzi kollha 
migjuba fil-konfronti taghhom. 
 
Illi din il-Qorti osservat dak li jiddisponi l-Artikolu 453 (1) 
tal-Kap. 9 tal-Ligijiet ta’ Malta, u cioe’ wara li l-imputati 
wiegbu li huma hatja, din il-Qorti wissiethom b’mod l-aktar 
solenni fuq il-konsegwenzi legali ta’ dik it-twegiba 
taghhom u tathom zmien xieraq sabiex jekk iridu jergghu 
lura minnha, u kien biss wara li staqsiethom it-tieni darba 
li l-Qorti ghaddiet sabiex taghti kaz din l-ammissjoni 
taghhom. 
 
Illi ghalhekk fuq l-ammissjoni volontarja u nkondizzjonata 
ta’ l-istess imputati, l-Qorti tiddikjara li ma ghandhiex triq 
ohra salv li ssib lill-imputati hatja ta’ l-akkuzi kif dedotti 
kontra taghhom. 
 
Ghal finijiet ta’ piena l-Qorti kkunsidrat il-fatt li l-imputati 
ghandhom fedina penali netta kif ukoll il-fatt li huma 
rregistraw ammissjoni fi stadju bikri tal-proceduri  u l-fatt li 
jirrizulta li l-agir tal-imputati kien kaz ta’ bluha u ghalhekk 

il-Qorti jidrilha li fic-cirkostanzi, piena karcerarja sospiza 
tkun l-aktar piena idoneja.  
 
Ghal dawn il-motivi u wara li rat l-artikoli 41, 215, 216, 
217, 222(1)(2),  222A(1), 108(1)(a) 31 u 17 tal-Kodici 
Kriminali kif ukoll l-Artikoli 52 u 55(a) tal-Kap. 480 tal-
Ligijiet ta’ Malta, l-Qorti ssib lill-imputat Brandon Vella hati 
tal-imputazzjonijiet kollha migjuba fil-konfronti tieghu kif 
minnu ammessi u tikkundannah sentejn (2) prigunerija li 
b’applikazzjoni tal-Artikolu 28A tal-Kodici Kriminali qed 
jigu sospizi ghall-perijodu ta’ tlett (3) snin millum.    
 
B’applikazzjoni tal-Artikolu 109 tal-Kodici Kriminali l-Qorti 
qed tordna l-interdizzjoni generali tal-hati kif ukoll l-
interdizzjoni milli l-hati jservi bhala xhud  ghal perijodu ta’ 
ghaxar (10) snin millum. 
 
Wara li rat l-artikoli 5(1)(6), 52 u 47(1) tal-Kap. 480 tal-
Ligijiet ta’ Malta l-Qorti ssib lill-imputat Joseph Abela hati 
tal-imputazzjonijiet kollha migjuba fil-konfronti tieghu kif 
minnu ammessi u tikkundannah tnax (12) il-xahar 
prigunerija li b’applikazzjoni tal-artikolu 28A tal-Kodici 
Kriminali qed jigu sospizi ghall-perijodu ta’ sentejn (2) 
millum     
 
B’applikazzjoni tal-Artikolu 57 tal-Kap. 480 tal-Ligiijet ta’ 
Malta l-Qorti qed thassar u tissospendi l-licenzji mahruga 
taht l-Att Dwar l-Armi (Kap. 480 tal-Ligijiet ta’ Malta) f’isem 
l-imputati Brandon Vella u Joseph Abela u tipprojbihom 
milli jzommu licenzja mahruga taht l-imsemmi Kap. 480 
ghall-perijodu ta’ hames (5) snin millum.  
 
B’applikazzjoni tal-Artikolu 56 tal-Kap. 480 tal-Lijgijiet ta’ 
Malta l-Qorti inoltre tordna l-konfiska favur il-Gvern ta’ 
Malta tal-arma tal-ghamla Diana liema arma giet esebita 
formalment waqt l-udjenza tad-9 ta’ Frar, 2012. 
 
B’applikazzjoni tal-Artikolu 533 tal-Kodici Kriminali l-Qorti 
tikkundanna lill-imputati sabiex sa zmien xahar(1) minn 
meta jigu hekk mitluba bil-miktub ihallsu lir-Registratur tal-
Qorti in kwantu ghal nofs kull wiehed mis-somma ta’ 
hames mija u tmenin ewro u tmienja u sittin centezmu 



Kopja Informali ta' Sentenza 

Pagna 6 minn 6 
Qrati tal-Gustizzja 

(€580.68)  liema ammont jirraprezenta l-ispejjes konnessi 
mal-hatra ta’ esperti f’dan il-kaz.    
 
 
 
 

< Sentenza Finali > 
 

---------------------------------TMIEM--------------------------------- 


